
АЙМГИЙН ЗАСАГ ДАРГЫН 

ӨРГӨТГӨСӨН ШУУРХАЙ 

ЗӨВЛӨГӨӨНӨӨС ӨГӨГДСӨН

ҮҮРЭГ ДААЛГАВРЫН ХЭРЭГЖИЛТ

2026 оны 06 дугаар сарын 12-ны өдөр

ОРХОН АЙМГИЙН ЗАСАГ ДАРГЫН ТАМГЫН ГАЗАР



2026 оны 06 дугаар сарын 05-ны өдрийн шуурхай зөвлөгөөнөөс

8 үүрэг даалгавар өгөгдсөн. Үүнээс:

✓ Хэрэгжих шатанд 7

✓ Хэрэгжээгүй 1
• ХШҮ-1

• БОНХОБТХ-3

• ХОТЫН ЗАХИРАГЧИЙН АЛБА-2

• ЦАГДААГИЙН ГАЗАР-1

• БАЯН-ӨНДӨР СУМ, ГХБХБГ -1

Үүрэг даалгаврын хэрэгжилтийн дундаж 47.5%-тай байна.



1. 50 жилийн ойтой холбоотойгоор байгууллагын дарга нар хариуцаж авсан

багийн газар нутагт ажиллаж, засварлах шаардлагатай ажлын жагсаалтыг

гаргах. (шаардлагатай төсвийг зургаар болон холбогдох материалаар

баримтжуулан танилцуулах)

Хугацаа: 06 дугаар сарын 11-ний дотор



Биелэлт: ХШҮХ

Эрдэнэт хотын 50 жилийн ойг угтаж Баян-Өндөр, Жаргалант сумдын 

багуудад хийгдэж буй хөрөнгө оруулалтын ажилд хяналт тавих, эрсдэлт 

хүчин зүйлийг илрүүлэх, эрсдэлийг арилгах, бууруулах, тохижилтын ажлыг 

эрчимжүүлэх чиглэлээр аймгийн Засаг даргын дэргэдэх 28 агентлаг болон

төрийн болон орон нутгийн өмчит байгууллагын удирдлагуудад 

хариуцуулсан хуваарийг гарган 2026 оны 05 дугаар сарын 18-ны  өдөр 

01/2025 тоот албан бичгээр, 2026 оны 05 дугаар сарын 22-ны өдөр аймгийн 

Засаг даргын Өргөтгөсөн шуурхай хурлаас үүрэг даалгавар өгөгдсөний 

дагуу хуваарьт багуудад ажилласан тухай мэдээллийг /22 багт/ 

байгууллагуудын удирдлагуудаас  ирүүлээд байна. 

Дээрх багуудад ажилласан мэдээллийг нэгтгэхэд 9 байршилд эзэнгүй хог 

хаягдал, 48 байршилд овоолсон шороо, 35 байршилд барилгын хог хаягдал, 

цэвэрлэх, 100 байршилд явган замын эвдрэл гэмтэл нөхөж засах, 18

байршилд хашаа буулгах, засах, 24 байршилд хашаа, хайс будах, 26

байршилд тоглоомын талбай засварлах, 11 байршилд ухсан нүх булж

тэгшлэх, 9 байршилд траншейны таг солих шаардлагатай тухай мэдээллийг



ирүүлж, төрийн байгууллагын удирдлагууд хуваарьт багуудын Засаг дарга

нартай хамтран ажиллах ажлын төлөвлөгөөг гарган ажиллаж эхэлсэн

байна. Одоогийн байдлаар ШШГГ, ЦНБГ /Дэнж баг/, ШШХ, Орхон АЗЗА 

/Эрдэнэ баг/, Эрүүл мэндийн даатгалын хэлтэс /Чингэл баг/, СДОА /Шанд

баг/ -ийн удирдлагууд  хуваарилагдсан  багуудад ажилласан тухай  

мэдээллийг ирүүлээгүй байна. 

Хэрэгжилт: 30%



2. Хяналтын инженер болон зураг зохиогчтой хамтран он дамжсан ажлын

гүйцэтгэгчтэй уулзалт зохион байгуулж, энэ онд дуусгах боломжтой эсэхийг

тодорхой болгох. (спорт заал, сургууль, цэцэрлэг, Хөгжлийн бэрхшээлтэй

иргэдийн төвийн барилга)

Хугацаа: 06 дугаар сарын 11-ний дотор



Биелэлт: БОНХОБТХ

Он дамжсан ажлын гүйцэтгэгчтэй зураг зохиогч, ХББЗА, ГХБХБГ-аас

хамтарсан уулзалтыг 2026 оны 06-р сарын 16-ны өдөр зохион байгуулахаар

төлөвлөн ажиллаж байна.

Хэрэгжилт: 0%



3. 2027 оны хөрөнгө оруулалтын ажлын саналыг авч нэгтгэн ХББЗА-д 
хүргүүлэх.

Хугацаа: 06 дугаар сарын 11-ний дотор



Биелэлт: БОНХОБТХ

2027 оны хөрөнгө оруулалтын ажлын саналыг авч нэгтгэх ажлыг

гүйцэтгэж байгаа ба одоогийн байдлаар аймгийн ИТХ-ын төлөөлөгчдөөс 24,

төрийн байгууллагуудаас 36, аймгийн Засаг дарга иргэдтэй уулзах үеэр

гарсан саналын мөрөөр 22, нийт 82 ажлын зөвлөх үйлчилгээний санал

ирүүлсэн. Ирүүлсэн саналуудыг ач холбогдлоор нь эрэмбэлж хүргүүлэхээр

эрэмбэлэх ажил хийгдэж байна.

Хэрэгжилт: 30%



4. Орхон аймагт явган замын хавтан, бродьюр үйлдвэрлэж байгаа аж ахуйн

нэгж, байгууллагуудтай стандартыг хангуулахад холбогдох байгууллагууд

хамтарсан уулзалт хийж, мэргэжлийн зөвлөгөөг өгөх, дэмжин ажиллахад

анхаарах.

Хугацаа: 06 дугаар сарын 11-ний дотор



Биелэлт: БОНХОБТХ, СХЗХ

Орхон аймгийн хэмжээнд явган замын хавтан, бродьюр үйлдвэрлэдэг

тохирлын гэрчилгээтэй 3 байгууллага үйл ажиллагаа явуулж байна.

Одоогийн байдлаар аймгийн хэмжээнд авто замын засвар шинэчлэлтийн

ажлын хүрээнд 22 байршилд гантиг чулуун явган замын хавтантай, гантиг

хашлагатай хийгдэж байна. Гантиг чулууны үйлдвэр Эрдэнэт хотод байхгүй

тул Улаанбаатар хот болон бусад газруудаас бараа материалыг худалдан

авч байна. Явган хүний замын хашлагыг Орхон аймагт үйл ажиллагаа

явуулж буй 3 үйлдвэрлэгчээс бараа материалыг авч байгаа тул тус

үйлдвэрүүдийн үйлдвэрлэлийн үйл ажиллагаатай газар дээр нь очиж

танилцан үзлэг хийхэд замын хашлага бүрэн хаталтгүй, орцын материал

шаардлага хангахгүй, сийрэг байсныг тогтоон стандарт шаардлагыг

хангасан бүтээгдэхүүн үйлдвэрлэх шаардлагыг тавьж ажиллалаа.

Хэрэгжилт: 60%



5. Улсын төсвийн хөрөнгө оруулалтаар хийгдэж байгаа 7а хорооллын авто 
замын ажилд онцгой анхаарах. (хэвтээ трассыг босоо болгож өөрчлөх)

Хугацаа: 06 дугаар сарын 11-ний дотор



Биелэлт:ХЗА

Улсын төсвийн хөрөнгө оруулалтаар хийгдэж байгаа 7а хорооллын

авто замын ажлын гүйцэтгэгч “Нано экспресс” ХХК-тай ХЗА-ны ахлах

мэргэжилтэн болон авто замын хяналтын инженер хамтран талбай дээр

нь зөвшилцөж хэвтээ трассыг босоо болгож өөрчлөх шийдэлд хүрч, 2026

оны 06 дугаар сарын 11-ний өдөр талбайд улаан шугам хүлээлцэх акт
үйлдэхээр төлөвлөөд байна.

Хэрэгжилт: 70%



6. 2025 онд хөрөнгө оруулалтаар хийгдсэн ажлын дараа ногоон байгууламж
сэргээгээгүй болон зөвшөөрөлгүй зам сэтэлсэн, ногоон байгууламж
сүйтгэсэн гүйцэтгэгчдэд хугацаатай үүрэг даалгавар өгч, баяр наадмаас
өмнө бүрэн дуусгах.

Хугацаа: 06 дугаар сарын 11-ний дотор



Биелэлт:ХЗА

2025 онд орон нутгийн төсвийн хөрөнгөөр ИШС-ний засвар

шинэчлэлтийн ажил хийсэн "Голомт Илч" ХХК нь 2 байршилд нийт 2150м2,

"Зургаан зараа" ХХК 1 байршилд 650м2, авто зогсоолын засвар шинэчлэлийн

ажил хийсэн "Эрхэм Нөхөр" ХХК 510м2 талбайд зүлэгжүүлэлтийн ажлыг

хийхээр хөрс бэлтгэлийн ажлыг хийж байна.

Нийтийн эзэмшлийн гудамж талбайд Цэцэрлэгжүүлэлт ногоон байгууламжийн

газраас Магсаржав, Хантай, Залуучууд, Улаан-Үүдийн гудамжны

зүлэгжүүлэлтийг бүрэн хийж дуусгаж, ургалт жигдрэх хүртэл хамгаалалтын

түр тууз татаад байна.

Хэрэгжилт:70%



7. 7 дугаар хороололд зөвшөөрөлгүй асгасан барилгын шороотой
холбоотой зөрчлийг шалган тогтоож танилцуулах.

Хугацаа: 06 дугаар сарын 11-ний өдрийн дотор



Биелэлт: ЦГ 

Цагдаагийн байгууллагын бүртгэлийн 1100-1960 дугаартай "Орхон

аймаг Баян-Өндөр сум Чандмань баг Орхон аймгийн Засаг даргын

өргөтгөсөн хурлаар зөвшөөрөлгүй асгасан барилгын шороотой холбоотой

зөрчлийг шалгуулахаар ирүүлсэн" гэх гомдол мэдээлэлд мөрдөн шалгах

ажиллагаа явуулж дуусган 2026 оны 05 дугаар сарын 18-ны өдөр Орхон

аймгийн Прокурорын газарт шалгасан материалыг хүргүүлсэн.

Хэрэгжилт: 30%



8. 11 дүгээр хорооллын зарим хэсэгт авто зам тавих асуудалтай

холбоотойгоор мэргэжлийн байгууллагуудтай хамтран оршин суугчидтай

уулзалт зохион байгуулах, тэдгээрт өртөж байгаа инженерийн шугам
сүлжээний асуудлыг тухайн айл өрхтэй нь хамтран шийдвэрлэх.

Хугацаа: 06 дугаар сарын 11-ний дотор



Биелэлт: ГХБХБГ, Баян-Өндөр сум 

11 дүгээр хорооллын Б хэсгийн 1.1 км авто замын барилгын ажлыг

“Жавхлан Харгуй” ХХК гүйцэтгэж байна. Ажлын явцад инженерийн шугам

сүлжээтэй холбоотой хүндрэл үүссэн 2 байршилд техникийн шийдлийг

боловсруулж, нэмэлт гэрээний хүрээнд хүчитгэлийн ажлыг Жавхлан харгуй

ХХК хийж гүйцэтгэхээр шийдвэрлэн ажиллаж байна.

“Эрдэнэт-Үйлдвэр” ТӨҮГ-ын хөрөнгө оруулалтаар 11 дүгээр хорооллын А, В 

хэсгийн  гурван гудамжинд авто замын зураг төслийн ажил хэрэгжихээр 

төлөвлөгдсөн. Уг зураг төслийг боловсруулах явцад зарим айл өрхийн 

инженерийн шугам сүлжээ болон эзэмшлийн хашаа, газрын хил заагт 

өөрчлөлт орох шаардлага үүссэн тул 2026 оны 06 дугаар сарын 10-ны өдөр

Баян-Өндөр сумын ЗДТГ, "Эрдэнэт ус ДТС" ОНӨХК, ГХБХБГ, ХББЗА-аас

тухайн байршилд оршин суугч иргэдтэй уулзалт зохион байгууллаа.

Уулзалтаар авто замын зураг төслийн хүрээнд үүсэж болзошгүй нөхцөл 

байдал, инженерийн шугам сүлжээний холболт, эзэмшлийн хашаа болон 

газрын зохион байгуулалтын асуудлыг иргэдэд танилцуулж, санал 

солилцсоноор тухайн хэсгийн иргэд авто замын зураг төслийг 



боловсруулахтай холбоотойгоор инженерийн шугам сүлжээний зохицуулалт 

хийх, хашаа дайран өнгөрөх зэрэг шаардлагатай өөрчлөлтүүдийг зөвшөөрч 

байгаагаа илэрхийлж, татгалзах зүйлгүй талаар гарын үсэг бүхий 

зөвшөөрлийг бүрдүүлэн ирүүлэхээр шийдвэрлэлээ.

Хэрэгжилт: 100%



АНХААРАЛ ХАНДУУЛСАНД 

БАЯРЛАЛАА

